Замимаи 3 

Бо ќарори Њукумати 

Љумњурии Тољикистон

аз "30" декабри соли 2019, №647

тасдиќ шудааст

Низомномаи

шўрои нозирони ҷамъияти сањомии кушодаи 

"Ширкати Алюминийи Тоҷик"
1.МУЌАРРАРОТИ УМУМЇ
1. Низомномаи шўрои нозирони ҷамъияти сањомии кушодаи "Ширкати Алюминийи Тоҷик" (минбаъд - Низомнома) мутобиќи ќонунгузории Љумњурии Тољикистон ва оинномаи ҷамъияти сањомии кушодаи "Ширкати Алюминийи Тоҷик" (минбаъд - Љамъият) тањия шудааст.

2. Низомномаи мазкур маќом, тартиби даъват, ташкил ва баргузории маљлисњои шўрои нозирони Љамъият, њуќуќу уњдадорињои аъзои шўрои нозирони Љамъият, инчунин тартиби пеш аз муњлат ќатъ намудани ваколатњои аъзои шўрои нозирони Љамъиятро муайян менамояд. 

3. Шўрои нозирони Љамъият (минбаъд – шўрои нозирон) маќоми идоракунии Љамъият буда, роњбарии умумии фаъолияти Љамъиятро амалї менамояд, иљрои ќарорњои муассиси Љамъиятро мутобиќи талаботи ќонунгузории Љумњурии Тољикистон зери назорат мегирад. 

4. Шўрои нозирон дар доираи ќонунгузории Ҷумњурии Тољикистон, оинномаи Љамъият ва њамин Низомнома фаъолияти худро амалї менамояд. 

2. ТАЪСИСИ ШЎРОИ НОЗИРОН

5.
Шўрои нозирон аз тарафи маҷлиси умумии саҳмдорони Љамъият дар њайати на камтар аз 7 (ҳафт) нафар тасдиќ карда мешавад. 

6. Бо ќарори маҷлиси умумии саҳмдорони Љамъият ваколатњои аъзои шўрои нозирон метавонанд пеш аз муњлат ќатъ карда шаванд. 

7. Узви шўрои нозирон метавонад танњо шахси воќеї бошад. Узви шўрои нозирон метавонад сањмдори Љамъият набошад.  

8. Шахсоне, ки ба њайати шўрои нозирон тасдиқ шудаанд, метавонанд ба таври номањдуд якчанд маротиба интихоб шаванд.   

9. Аъзои шўрои нозирон аз њисоби сањмдорони Љамъият ва дигар шахсон тасдиқ карда мешаванд. 

10. Шахсе, ки дар содир намудани љиноятњои иќтисодию молиявї ё љиноятњои муќобили њокимияти давлатї, манфиатњои хизмати давлатї ва хизмат дар маќомоти идоракунии мањаллї гунањкор дониста шудааст ва ё нисбати ў љазоњои маъмурї барои њуќуќвайронкунї дар соњаи фаъолияти соњибкорї ё дар соњаи молия, андозу хирољ ва бозори коѓазњои ќимматнок татбиќ шудаанд, ба њайати шўрои нозирон дохил карда намешаванд.

11. Узви Комиссияи тафтишотї дар як ваќт узви шўрои нозирон буда наметавонанд. 

12. Аъзои маќоми иљроияи Љамъият наметавонад зиёда аз чор як њиссаи њайати шўрои нозиронро ташкил дињанд. 

13. Шумораи номзадњое, ки барои интихоб ба њайати шўрои нозирон пешнињод шудаанд, метавонад аз шумораи аъзои шўрои нозирон, ки дар оинномаи Љамъият пешбинї шудааст, зиёд бошад. 

14. Пешнињод дар бораи пешбарии номзадњо дар шакли хаттї бо зикри маълумоти зерин манзур мегардад: 

- насаб, ном ва номи падари њар як номзади пешнињодшуда ва санаи таваллуди ӯ; 

- номи маќоме, ки барои тасдиқ дар он номзад пешбарї шудааст (дар айни замон – шўрои нозирон); 

- номгўи (номи) сањмдорон (сањмдор), ки номзадро пешбарї намудаанд (намудааст); 

- маълумот дар бораи тањсилот, аз љумла дар хусуси такмили ихтисос (номи муассисаи таълимї, санаи хатм, ихтисоси гирифташуда);

- љойи кор ва вазифањое, ки номзад дар давоми 5 (панљ) соли охир ишѓол намудааст, инчунин вазифањое, ки номзад дар маќомоти идоракунии дигар шахсони њуќуќї дар давоми 5 (панљ) соли охир ишѓол кардааст; 

- рўйхати шахсони њуќуќие, ки номзад намояндаи онњо мебошад, бо зикри миќдори сањмияњо дар сармояи оинномавӣ ва саҳму њиссаи онњо;

- рўйхати шахсоне, ки номзад нисбат ба онњо шахси бонуфуз мебошад ва асосњои он;

- муносибати номзад бо шахсони бонуфуз ва контрагентњои калони Љамъият, маълумот дар бораи бонуфузї бо Љамъият; 

- маълумот дар бораи мављудияти доѓи судӣ ва муљозоти маъмурии бекорнашуда.

15. Пешнињод дар хусуси пешбарии номзадњо метавонад розигии номзадро барои тасдиќшавӣ дар бар гирад. 

16. Номзад ба узвияти шўрои нозирон њуќуќ дорад номзадии худро то лањзаи ворид шудани насабаш ба рўйхати дахлдори номзадњо бозпас гирад. 

17. Бо ќарори маҷлиси умумии саҳмдорони Љамъият ваколатњои шўрои нозирон мумкин аст пеш аз муњлат ќатъ карда шаванд. Дар ин маврид ќарори маҷлиси умумии саҳмдорон дар хусуси пеш аз муњлат ќатъ намудани ваколатњо нисбати њамаи аъзои шўрои нозирон ќабул шуда метавонад.

18. Дар сурати ба тариќи яктарафа даст кашидан аз ваколатњо, узви шўрои нозирон мутобиќи ќонунгузории амалкунандаи Љумҳурии Тоҷикистон масъулият бар дўш дорад. Узви шўрои нозирон дар хусуси тасмими худ бобати пеш аз муњлат даст кашиданаш аз ваколатњои узви шўрои нозирон, бояд ба таври хаттї раиси шўрои нозиронро огоњ намояд.

19. Харољоти сафари хизматии аъзои шўрои нозирон, ки ба фаъолияти шўрои нозирон вобаста мебошад, аз њисоби Љамъият пардохт карда мешавад. 

3. РАИСИ ШЎРОИ НОЗИРОН

20. Бо ташкил намудани шўрои нозирон раиси шўрои нозирон фаъолияти онро роњбарї мекунад. 

21. Раиси шўрои нозирон дар асоси ќарори маҷлиси умумии саҳмдорони Љамъият тасдиқ карда мешавад. 

22. Шахсе, ки вазифаи директори генералии Љамъиятро иљро мекунад, њамзамон раиси шўрои нозирон буда наметавонад. 

23. Раиси шўрои нозирон: 

- кори шўрои нозиронро ташкил карда, барои озодона изњор намудани андешањо аз тарафи аъзои шўрои нозирон ва муњокимаи озоди масъалањои рўзнома шароит фароњам меорад; 

- маљлисњои шўрои нозиронро даъват менамояд, рўзномаи маљлисњоро тасдиќ мекунад, шакли гузаронидани маљлисњои шўрои нозиронро муайян месозад;

- дар маљлисњо пешбурди протоколњои ҷаласаҳоро ташкил намуда, онњоро ба имзо мерасонад; 

- аз номи Љамъият шартномаи мењнатиро бо директори генералии Љамъият ба имзо мерасонад, агар ин њуќуќ ба шахсони дигар вогузор нашуда бошад;

- ќабули ќарорњои дахлдорро оид ба масъалањои рўзномаи маљлисњои шўрои нозирон таъмин менамояд;

- кори таъсиси кумитањои шўрои нозирон, пешбарии аъзои шўрои нозирон ба њайати кумитањоро ташкил менамояд, инчунин њамкории кумитањоро бо якдигар ва маќомоти дигару шахсони мансабдори Љамъият њамоњанг месозад; 

- бо дигар маќомот ва шахсони мансабдори Љамъият њамкории доимиро ба роњ мемонад;

- њисоботи бањодињии фаъолияти солонаи шўрои нозиронро барои дохил намудани он ба њисоботи солонаи Љамъият тањия менамояд. 

24. Дар њолати набудани раиси шўрои нозирон, вазифањои ўро муовини раиси шўрои нозирон ё ин ки мувофиќи ќарори шўрои нозирон, ки бо аксари овозњои аъзои дар маљлис иштирокдоштаи он ќабул мегардад, яке аз аъзои шўрои нозирон иљро менамояд.

4. ВАКОЛАТИ ШЎРОИ НОЗИРОН

25. Ба ваколати шўрои нозирон масъалањои зерин дохил мешаванд: 

· мувофиқа намудани нақшаҳои тиҷоратӣ ва молиявии Љамъият, ҳисобот дар бораи иҷрои онҳо, инчунин харҷномаҳои ҳарсолаи Љамъият;
· тасдиқ намудани натиљаи баҳогузории молу мулки Љамъият;
· муайян намудани ҳаққи хизматрасонии аудитор;
· кушодани намояндагиҳои Љамъият ва барҳамдиҳии онҳо;
· тасдиқ намудани ҳуҷҷатҳои дохилии Љамъият, ки тартиби ташаккулёбї ва истифодабарии фондҳои Љамъиятро муайян мекунад;
· тасдиқи ҳисоботи истеҳсолї ва молиявии солонаи Љамъият;
· муайян намудани шартҳои шартномаи меҳнатӣ бо директори генералии Љамъият;
· қабули қарор дар бораи ба ҷавобгарии молумулкӣ кашидани шахсони мансабдори Љамъият;
· қабули қарор дар бораи иштироки Љамъият дар фаъолияти дигар ташкилотҳои тиҷоратӣ ва ғайритиҷоратӣ, тағйир додани ҳиссаи иштирок ва қатъ намудани иштироки Љамъият дар фаъолияти дигар ташкилотҳо;
· ба ҷавобгарӣ кашидани директори генералии Љамъият ва мукофотонидани ӯ мувофиқи қонунгузории меҳнати Љумҳурии Тоҷикистон;
· баррасии ҳисоботи директори генералӣ дар бораи фаъолияти Љамъият (аз ҷумла дар бораи иҷро намудани уҳдадориҳои вазифавии онҳо);
· тасдиқ намудани тартиби ҳамкории Љамъият бо ташкилотҳое, ки дар фаъолияти онҳо Љамъият иштирок менамояд;
· аз ҷониби Љамъият паҳн кардани саҳмияҳо, вомбаргҳо ва дигар коѓазҳои ќимматноки эмиссионӣ дар ҳолатҳои пешбининамудаи Ќонуни Ҷумҳурии Тоҷикистон "Дар бораи ҷамъиятҳои саҳомӣ";
· ба даст овардани коғазҳои қимматноки эмиссионӣ дар ҳолатҳои пешбининамудани қонунгузории Ҷумҳурии Тоҷикистон;
· харидорӣ намудани саҳмияҳо, вомбаргҳо ва дигар коғазҳои қимматноки паҳннамудаи Љамъият дар ҳолатҳои пешбининамудаи қонунгузориии Ҷумҳурии Тоҷикистон;
· манзур намудани тавсияву пешниҳодот оид ба андозаи суди (дивиденди) саҳмияҳо ва тартиби пардохти онҳо;
· муқаррар намудани нархи (арзиши пулии) молу мулк, нархи паҳн кардан ва хариди коғазҳои қимматнок дар ҳолатҳои пешбининамудаи қонунгузории Ҷумҳурии Тоҷикистон;
· муайян намудани арзиши аҳдҳое, ки ҳамчун аҳдҳои калон шуморида мешаванд, инчунин маъқул донистани онҳо тибќи ќонунгузории Љумњурии Тољикистон;
· маъқул донистани аҳдҳои калон, аз ҷумла аҳдҳое, ки вобаста ба харид ва иҷора, инчунин гирифтани қарзҳои бонкӣ алоқаманд мебошанд, тибќи ќонунгузории Љумњурии Тољикистон;
· аз ҷониби Љамъият пешкаш намудани номзадҳои аудитори Љамъият, ки дар онҳо Љамъият иштирок менамояд;
· тасдиқ намудани номзадии нархгузори мустақил (нархгузорон) барои муайян намудани арзиши молу мулк ва дигар дороиҳои Љамъият дар ҳолатҳои пешбининамудаи қонунгузории Љумҳурии Тоҷикистон;
· маъқул донистани шартномаи коллективӣ ва созишномаҳое, ки бояд аз ҷониби Љамъият дар доираи танзими муносибатҳои иҷтимоию меҳнатӣ баста шаванд;
· муайян намудани сиёсати харидорӣ дар Љамъият ва қабули қарор дар асоси ҳуҷҷатҳои дар Љамъият тасдиқгардидае, ки фаъолияти харидории Љамъиятро ба танзим медароранд;
· интихоб намудани котиби масъули Шӯрои нозирон;
· муайян намудани сиёсати қарзии Љамъият дар қисмати гирифтани қарзҳо ва бастани созишномаҳои қарзӣ;
· муайян намудани ҳаҷми маоши вазифавӣ, шартҳои пардохти музди меҳнат ва мукофотонидани аъзои мақоми иҷроия;
· тасдиќ намудани низомномаи шўрои директорон;
· ҳар семоҳа тасдиқи нақшаи хароҷоти истеҳсолӣ ва ғайриистеҳсолие, ки андозаи ҳади ниҳоии онро шӯрои нозирон муайян менамояд.
26. Масъалањое, ки ба ваколати шўрои нозирон медарояд, наметавонанд барои њаллу фасл ба маќоми иљроияи Љамъият супорида шаванд.

27. Аъзои шўрои нозирон њангоми татбиќи њуќуќњои худ ва иљрои уњдадорињо бояд ба манфиати Љамъият амал намуда, њуќуќу уњдадорињои худро нисбат ба Љамъият софдилона амалї намоянд. 

5. МАЉЛИСЊОИ ШЎРОИ НОЗИРОН

28. Маљлисњои шўрои нозирон аз рўи зарурат, вале на камтар аз ду маротиба дар як сол гузаронида мешаванд. 

29. Маљлисњои шўрои нозирон аз тарафи раиси шўрои нозирон 
(ё муовини раиси шўрои нозирон) бо ташаббуси ў ё бо дархости аъзои шўрои нозирон, комиссияи тафтишотї, аудитори Љамъият ва маќоми иљроияи Љамъият даъват карда мешавад. 

30. Дархост аз ҷониби узви шӯрои нозирон – ташаббускори даъвати маҷлис, мақоми иҷроияи Љамъият, раиси комиссияи тафтишотї, аудитори Љамъият ё шахси саҳмдоронро намояндагикунанда, ки даъвати маҷлисро талаб менамоянд, имзо карда мешавад.

31. Дар дархост бояд чунин маълумот зикр карда шавад:

- дар бораи ташаббускори даъвати маҷлис;

- оид ба маќсади гузаронидани маҷлис.
32. Раиси шўрои нозирон дар давоми 30 (сї) рўз аз санаи пешнињоди дархост бояд маљлиси шўрои нозиронро даъват намояд. 

33. Дар њолати бе асос рад кардан ё имконияти даъвати маљлиси шўрои нозиронро надоштани раис, маљлис метавонад аз тарафи узви дилхоҳи шўрои нозирон даъват карда шавад. 

34. Огоњнома дар бораи рўз, мањал ва ваќти баргузории маљлиси шўрои нозирон бо зикри рўзномаи маљлис ва тартиби шиносшавї бо маълумоте, ки барои омодагї ба маљлис зарур аст, бо мактуби фармоишї ирсол мегардад ё ба њар узви шўрои нозирон ва ташаббускори гузаронидани маљлис супорида мешавад, агар маљлис бо дархости шахсони дар банди 29 номбаршуда, на дертар аз 30 (сї) рўз то санаи гузаронидани маљлис баргузор шавад. Санаи ирсоли огоњнома аз рўи муњри почта ё санаи супоридани огоњнома муайян карда мешавад. 

35. Маљлиси якуми шўрои нозирон набояд аз 1 (як) моњ баъди таъсиси шўрои нозирон гузаронида шавад.

36. Ба рўзномаи маљлиси якуми шӯрои нозирон њатман бояд масъалањои зерин дохил карда шаванд: 

- интихоби муовини раиси шўрои нозирон; 

- интихоби котиби корпоративии шўрои нозирон;

- муайян намудани самтњои афзалиятноки фаъолияти Љамъият.

37. Барои гузаронидани маљлиси шўрои нозирон котиби шўрои нозирон ва маќомоти иљроияи Љамъият бояд маълумоти пурра омода намоянд.

38. Иттилооти зарурї барои гузаронидани маљлиси шўрои нозирон бояд дорои чунин маълумот бошад: 

- нишондињандањои асосии фаъолияти Љамъият, ки аз тарафи маќоми иљроияи Љамъият тањия шудаанд;

- иттилооти пурраи молиявї;

- протокол ва тавсияњои маљлиси ќаблан гузаштаи шўрои нозирон; 

- маълумот дар бораи самаранокии истењсолот дар Љамъият; 

- њисоботи комиссияи тафтишотї. 

39. Дар маљлиси шўрои нозирон протокол бурда мешавад. 

40. Протоколи маљлиси шўрои нозирон на дертар аз 3 (се) рўзи баъди гузаронидани он тартиб дода мешавад. 

41. Протоколи маљлис чунин маълумотро дар бар мегирад: 

- мањал ва ваќти гузаронидани он;

- рўйхати шахсони дар маљлис иштирокдошта; 

- рўзномаи маљлис; 

- масъалањои ба овоздињї гузошташуда ва натиљањои овоздињї;

- ќарорњои ќабулшуда.  

42. Протоколи маљлиси шўрои нозирони Љамъият аз тарафи раисикунандаи маљлис ва котиб имзо карда мешавад. 

43. Шумораи зарурии иштироккунандагон барои гузаронидани маљлиси шўрои нозирон бояд на камтар аз нисфи аъзои шўрои нозиронро ташкил дињад. 

44. Аз тарафи аъзои шўрои нозирон ба шахси дигар, аз љумла ба аъзои дигари шўрои нозирон додани њуќуќи овоз манъ аст. 

45. Њангоми њалли масъалањо дар маљлиси шўрои нозирон њар аъзои шўрои нозирон танњо як овоз дорад. Дар њолати баробарии овозњо зимни гузаронидани овоздињї, овози раисикунандаи маљлис њалкунанда мебошад. 

46. Ќарорњои шўрои нозирон, ба истиснои њолатњои пешбининамудаи ќонунгузории Љумњурии Тољикистон, оинномаи Љамъият ва Низомномаи мазкур бо аксари овозњои аъзои шўрои нозирон, ки дар овоздињї, аз љумла њангоми овоздињии ѓоибона иштирок мекунанд, ќабул карда мешаванд. 

47. Ќарор дар бораи маъќул донистани ањде, ки дар иљрои он манфиат вуљуд дорад, мутобиќи моддаи 85 Ќонуни Љумњурии Тољикистон "Дар бораи љамъиятњои сањомї" аз љониби шўрои нозирон бо аксари овозњо ќабул карда мешавад. 

48. Пешниҳоди таклиф дар бораи таъин ва ќатъ намудани ваколатњои мақомоти иҷроияи Љамъият ва пеш аз муҳлат қатъ намудани ваколатҳои он, агар тибқи оинномаи Љамъият ин ба ваколати шўрои нозирон тааллуқ дошта бошад, аз тарафи шӯрои нозирон бо аксари овозҳои аз чор се ҳиссаи аъзои шӯрои нозирон, ки дар овоздињї ширкат меварзанд, ќабул мегардад. 

49. Ќарорњо дар бораи аз тарафи Љамъият пањн намудани вомбаргњо, ба истиснои вомбаргњои ба сањмияњо табдилдодашуда аз љониби њамаи аъзои шўрои нозирон якдилона ќабул мегарданд, дар ин маврид овозњои аъзои хориљгардидаи шўрои нозирон ба њисоб гирифта намешавад. 

50. Ќарор дар бораи тасдиќи шартњои шартномаи мењнатї бо директори генералии Љамъият бо аксарияти овозњои аъзои шўрои нозирон, ки дар овоздињї ширкат меварзанд, ќабул мегардад.

51. Ќарорњои шўрои нозирон метавонанд дар маљлисњо дар шакли иштироки якљоя ё иштироки якљоя бо дар назар доштани андешањои аъзои њузурнадоштаи шўрои нозирон, ки дар шакли хаттї пешнињод намудаанд, њангоми муайян намудани кворум ва натиљањои овоздињї, инчунин бо роњи гузаронидани овоздињии ѓоибона ќабул карда шаванд. 

52. Огоњкунї дар бораи гузаронидани маљлиси шўрои нозирон бо тартиби пешбининамудаи банди 34 Низомнома сурат мегирад. 

53. Огоњинома дар бораи гузаронидани маљлис аз ду ќисм иборат аст. Дар ќисми якуми огоњинома бояд чунин маълумот зикр карда шавад: 

- номи пурраи расмии Љамъият ва мањалли љойгиршавии он; 

- сана, мањал ва ваќти баргузории маљлис;

- рўзномаи маљлис;

- маълумот оид ба тартиби шиносшавї бо мавод ва маълумоте, ки барои омодагї ба маљлис зарур мебошанд ё рўйхати маводи ба огоњинома замимашаванда.

54. Ќисми дуюми огоњинома бояд чунин маълумотро дар бар гирад:

- суроѓаи почтавие, ки ба он андешаи хаттиро фиристодан мумкин аст;

- санаи анљоми ќабули андешањо, ки дар шакли хаттї баён шудаанд; 

- мазмуни ќарорњо аз рўи њар як масъалаи рўзномаи маљлис;

- намудњои овоздињї оид ба њар як масъала: "тарафдор", "зид", "бетараф";

- љой барои баёни андешаи хаттии аъзои шўрои нозирон оид ба њар як масъалаи рўзномаи маљлис; 

- љой барои имзои аъзои шўрои нозирон бо зикри њатмї будани ин имзо. 

Ќисми дуюми огоњинома мумкин аст бо мактуби фармоишї ё тавассути номарасон ба шўрои нозирон ирсол карда шавад.

55. Ќарор дар бораи гузаронидани маљлиси шўрои нозирон дар шакли овоздињии ѓоибона аз љониби раиси шўрои нозирон ё ташаббускорони гузаронидани маљлиси ѓайринавбатї ќабул мегардад. 

56. Овоздињии ѓоибона оид ба масъалањои зерин гузаронида намешавад: 

- тасдиќи самтњои афзалиятноки фаъолият ва наќшаи молиявию хољагидории Љамъият; 

- тасдиќи пешакии њисоботи солонаи Љамъият; 

- таъсиси маќомоти иљроияи Љамъият ва пеш аз муњлат ќатъ намудани ваколатњои он, агар тибќи оинномаи Љамъият ин ба ваколати шўрои нозирон тааллуќ дошта бошад. 

57. Бюллетенњо барои овоздињии ѓоибона аз љониби раиси шўрои нозирон имзо карда мешавад. Иттилооти зарурї барои омодагї ба маљлис бо мактуби фармоишї ирсол мегардад ё шахсан ба аъзои шўрои нозирон бо гирифтани имзои онњо на дертар аз 10 (дањ) рўз то санаи баргузоршавии маљлис супорида мешавад.  

58. Санаи аз тарафи аъзои шўрои нозирон гирифтани бюллетен аз рўи муњри почта ё санаи супоридани ин бюллетен муайян карда мешавад. 

59. Дар бюллетен бояд чунин маълумот нишон дода шавад: 

- номи пурраи расмии Љамъият ва мањалли воќеъгардидаи он; 

- мазмуни масъалањои ба овоздињї гузошташуда ва ќарорњо аз рўи њар як масъала;

- намудњои овоздињї оид ба њар як масъала: "тарафдор", "зид", "бетараф";

- маълумот оид ба тартиби шиносшавї бо мавод ва иттилооте, ки барои омодагї ба љаласа зарур мебошанд ё рўйхати маводи ба бюллетен замимашаванда;

- суроѓаи почтавие, ки бюллетенњои пуркардашуда бояд ба он ирсол гарданд; 

- санаи анљоми ќабули бюллетенњо. 

60. Аъзои шўрои нозирон, ки бюллетенњояшон на дертар аз санаи муќарраршудаи анљоми ќабули бюллетенњо гирифта шудаанд, дар овоздињї иштирокнамуда шуморида мешаванд.

61. Њисобот оид ба натиљањои овоздињї ба аъзои шўрои нозирон дар муњлати на дертар аз рўзи тањияи протокол оид ба натиљањои овоздињї бо мактуби фармоишї ирсол мегардад ё шахсан ба аъзои шўрои нозирон бо гирифтани имзо супорида мешавад.

62. Андешањои хаттие, ки њангоми муайян намудани кворум ва натиљањои овоздињї ба назар гирифта мешаванд, дар мавриди ќабули ќарорњо дар бораи маъќул донистани ањдњои калон ва ањдњое, ки анљом додани онњо боманфиатанд, ба њисоб гирифта намешаванд. 

6. ПРОТОКОЛ ВА ПАЙНАВИШТИ (СТЕНОГРАММАИ) МАЉЛИСЊОИ ШЎРОИ НОЗИРОН

63. Дар маљлисњои шўрои нозирон протокол бурда мешавад. Протоколи маљлиси шўрои нозиронро котиби шўрои нозирон пеш мебарад ва он на дертар аз 3 (се) рўзи баъди гузаронидани маљлис тартиб дода мешавад. Ба протокол њамаи маводи дахлдор оид ба масъалањои рўзномаи маљлис ва њуљљатњои тасдиќнамудаи шўрои нозирон замима мегарданд. 

64. Дар сурати аз тарафи шўрои нозирон тариќи овоздињии ѓоибона ќабул намудани ќарорњо, ба протокол вараќањои пурсишнома барои овоздињї, ки аз љониби аъзои шўрои нозирон имзо шудаанд, замима карда мешаванд. 

65. Дар протоколи маљлиси шўрои нозирон маълумоти зерин нишон дода мешавад: 

- мањал ва ваќти гузаронидани он;

- рўйхати шахсони дар маљлис иштирокнамуда;

- рўзномаи маљлис; 

- масъалањои ба овоздињї гузошташуда ва натиљањои овоздињї;

- ќарорњои ќабулшуда.

66. Љамъият протоколњои маљлисњои шўрои нозиронро ба комиссияи тафтишотї ва аудитори Љамъият, инчунин ба сањмдорон бо дархости онњо пешнињод менамояд.

67. Љамъият протоколњои маљлисњои шўрои нозиронро дар љойи воќеъгаштаи маќоми иљроияи он нигоњ медорад.

68. Котиби шўрои нозирон пешбурди протоколи маљлисњои шўрои нозиронро ташкил менамояд.

7. ВАЗИФАЊО ВА МАСЪУЛИЯТИ АЪЗОИ ШЎРОИ НОЗИРОН

69. Аъзои шўрои нозирон њангоми татбиќи њуќуќњои худ ва иљрои уњдадорињо бояд ба манфиати Љамъият ва сањмдорони он амал кунанд, њуќуќу уњдадорињои худро нисбат ба Љамъият ва сањмдорони он софдилона амалї намоянд. 

70. Аъзои шўрои нозирон барои фаъолияти самараноки Љамъият масъулият доранд.

71. Њамзамон, аъзои шўрои нозирон, ки зидди ќарори ба Љамъият ва сањмдорони он зарароварда овоз додаанд, масъулият надоранд.

72. Аъзои шўрои нозирон њангоми татбиќи њуќуќњои худ ва иљрои уњдадорињои вазифавї бояд: 

- дар њамаи ќарорњои худ софдилона ба манфиати Љамъият амал кунанд;

- дар маљлисњо ва кори кумитањои шўрои нозирон, ки ба онњо  интихоб шудаанд, иштирок намоянд; 

- тавзењот талаб намоянд ва саволњои аниќкунанда дињанд; 

- пешакї шўрои нозиронро дар хусуси набудани имконияти иштирок дар маљлиси шўрои нозирон огоњ намуда, сабаби иштирок карда натавонистани худро изњор намоянд;

- ќоидаву талаботи марбут ба бархўрди манфиатњоро риоя намоянд; 

- аз шахсони воќеї ё њуќуќї туњфањо, хизматњо ё афзалиятњоеро, ки њамчун подош барои ќарорњо ё амалњои аз тарафи узви шўрои нозирон дар доираи ваколатњои хизматии вай ќабулшуда ё иљрошуда дониста мешаванд, ќабул накунанд, ба ѓайр аз нишонањои рамзии њусни таваљљуњ мутобиќи ќоидањои пазируфташудаи одобу эњтиром ё туњфањои хотиравї њангоми гузаронидани чорабинињои расмї; 

- иттилооти махфї, инсайдерї ва дигар иттилооти хизматиро, ки ба узви шўрои нозирон њангоми иљрои вазифаю уњдадорињои дахлдор маълум гаштааст, ба шахсони ба чунин иттилоот дастрасинадошта ифшо нанамоянд, инчунин онњоро њам дар давраи иљрои вазифањои узви шўрои нозирон ва њам дар муддати 5 (панљ) соли баъди анљоми кор дар Љамъият низ ба манфиати худ ё манфиати шахсони сеюм истифода набаранд;

- њамаи ќоидањои дар санадњои дохилиидоравии Љамъият пешбинишударо вобаста ба таъмини амният ва њифзи иттилооти махфии Љамъият риоя намоянд; 

- сари ваќт ба шўрои нозирон дар бораи фаъолият ва вазъи молиявии Љамъият маълумоти пурра ва даќиќ пешнињод намоянд. 

73. Шўрои нозирон дар назди маҷлиси умумии саҳмдорони Љамъият њисоботдињанда буда, њамасола ба маҷлиси умумии саҳмдорони Љамъият аз рўи натиљањои фаъолияти солонаи Љамъият њисобот пешнињод менамояд.

Замимаи 4

Бо ќарори Њукумати 

Љумњурии Тољикистон

аз "30" декабри соли 2019, №647

тасдиќ шудааст

Њайати

шӯрои нозирони ҷамъияти саҳомии кушодаи 

"Ширкати Алюминийи Тоҷик" 

Раиси шӯрои нозирон: 

· муовини якуми Сарвазири Љумҳурии Тоҷикистон. 

Аъзои шӯрои нозирон:

- вазири саноат ва технологияҳои нави Љумҳурии Тоҷикистон;

- муовини вазири рушди иқтисод ва савдои Љумҳурии Тоҷикистон;

- муовини вазири энергетика ва захираҳои оби Љумҳурии Тоҷикистон;

- муовини вазири молияи Љумҳурии Тоҷикистон;

- муовини раиси Кумитаи давлатии сармоягузорӣ ва идораи амволи давлатии Љумҳурии Тоҷикистон;
- муовини сардори раёсати банаќшагирии стратегї ва ислоњоти Дастгоњи иљроияи Президенти Љумњурии Тољикистон;

- директори генералии љамъияти саҳомии кушодаи "Ширкати Алюминийи Тоҷик";

- раиси шўрои директорони љамъияти саҳомии кушодаи "Ширкати Алюминийи Тоҷик".
